
¡JA-JAI! 

Beiñ batian Loyolan Arkitu giñanian 

Erromeriya zan, Iñor gabe jiran, 

Anchen ikusi nuben Koloriak gorritu 
Neskacha bat plazan, Arasi zizkiran. 
Choriya bañan ere 
Ariñago dantzan, 
¡Urasen bai pollita 
An pollitik bazan! 

Esan nion desio 
Senti nuben gisan, 
Arekiñ izketa bat 
Nai nubela izan; 
Erantzun ziran ezik 
Atzegiñ ar nezan, 
Adituko zirala 
Zer nai niyon esan. 

Kontatuko dizutet 
Guztiya segiran, 
Zer ezan niyon eta 
Nola erantzun ziran. 

Dama polita zera 
Polita guztiz ¡ai! 
Bañan alare saude 
Oraindik ezkon-gai; 
¿Ezkon gaitezen biyok? 
¿Esan zadazu bai? 
—¡Ni zurekiñ ezkondu? 
¿Ni zurekiñ? ¡ja jai! 

BILINCH. 


